KorpArt hópurinn á Sjónlistamiðstöðinni á Korpúlfsstöðum í Grafarvogi mun opna vinnustofur sínar laugardaginn 6.nóvember frá kl. 13.00 til 17.00.
Nú í nóvember verða opnar vinnustofur fyrsta laugardag eins og venjulega en auk þess tökum við upp þá nýbreytni að einn eða fleiri listamenn halda einkasýningar í litlum rýmum í húsinu. Í miðrými hússins er sýningaraðstaða sem við nefnum "Náðina" og þar mun Elva Hreiðarsdóttir kynna og sýna nýleg verk. Auk þess verður samsýning á verkum listamanna sem starfa í húsinu, en þau eru öll í stærðinni 30 x 30 cm. Gaman er að sjá hvað verkin eru ólík, eins og listamenn hússins eru.  Samsýningin prýðir veggi kaffistofunnar, þar sem hægt er að kaupa kaffi, kakó og meðlæti á góðu verði hjá Rósu. Gestum gefst tækifæri á að rölta á milli staða í húsinu, skoða húsið og  spjalla við listamennina og hönnuðina um verk þeirra, en mikil fjölbreytni er þar ríkjandi, s.s. málverk, leirlist, grafík, textíll, hreyfimyndir, grafísk hönnun og landslagsarkitektúr. Í vetur verða opin hús fyrsta laugardag í mánuði að janúar undanskildum eins og undanfarin ár, með breytilegum sýningum og uppákomum.  
Allir  eru velkomnir.

